
арчамиз учун энг улуғ, энг азиз байрам — Ватанимиз мустақиллигининг 
йигирма икки йиллик тўйини нишонлашимизга ҳам оз фурсат қолди. 

Бугун ушбу қутлуғ байрамни муносиб кутиб олиш мақсадиАа юртимизнинг энг 
чекка туманларидан тортиб, шаҳару вилоятларда қизғин тайёргарлик кўрилмоқда, 
Президентимизнинг яқинда эълон қилинган "Ўзбекистон Республикаси Давлат 
мустақиллигининг йигирма икки йиллик байрамига тайёргарлик кўриш ва уни 
ўтказиш тўғрисида"ги қарорини ўқир эканман, қуйидаги фикрларнинг ақамияти 
нақадар юксаклигини яна бир марта ҳис қилдим.

Ш

ЮКСАК ВА САЛОХИЯТГА ЭГА ЕШААР
юртимиз довруғини дунёга таратмокда

"Бунда, аввало, ўз кэдр-ким- 
матини чукур англаган, мустақил 
ва эркин фикрлайдиган, бетак- 
рор миллий қадриятларимиз, 
бебаҳо маданий меросимизнинг 
муносиб ворислари бўлиш би- 
лан бирга, дунё илму фани ютуқ- 
ларини пухта ўзлаштириб, за- 
мон билан хэмоҳанг бўлиб яшаш- 
га, манаман деган давлатларда- 
ги тенгдошлари билан бемалол 
беллашувга тайёр бўлган соғлом 
ва баркамол авлодни вояга ет- 
казиш масаласи истиқпол йил- 
ларида Ўзбекистонда давлат 
сиёсати даражасига кўтарилга- 
ни" бугун амалда ўзининг аниқ 
самараларини бераётгани ҳэр 
биримизни чексиз қувонтириш 
билан бирга келажакка бўлган 
ишончимизни янада мустаҳкам- 
лайди.

Ўзбекистоннинг ўзига хос ва 
ўзига мос тараққиёт йўли — 
ўзбек моделининг мамлакати- 
миз учун ҳал қилувчи бир пайт- 
да знг тўфи, энг оқилона йўл 
сифатида танланганини, ўтган

йиллар давомида бу йўл юрти- 
мизда яшаётган ҳар кдйси ин- 
сон, ҳар бир оила, бутун жамия- 
тимиз ҳаётида синовдан ўтиб, 
амалда ўзини ҳар томонлама 
оқпагани ва кутилган самара- 
ларни бераётганини бугун дунё 
жамоатчилиги эътироф этмоқ- 
да. Жумладан, Нью-Йорк уни- 
верситети профессори Мор- 
видж "Ҳозир дунёнинг кўплаб 
мамлакатлари иқгисодий му- 
аммоларга дуч келаётган бир 
пайтда Узбекистон Президенти 
Ислом Каримов раҳнамолигида 
иқгисодий ўсиш ва тараққиёт 
моделига айланди. Мен Ўзбе- 
кистон тажрибасини диплома- 
тик йўллар орқали дунёнинг 
бошқа мамлакатларига тар- 
қатишни тавсия қиламан" дея 
таъкидласа, англиялик тарихчи 
олим Майкл Риммер Ўзбекис- 
тон раҳбарияти ёш авлоднинг 
баркамол ривожланиши, ўз 
иқтидор ва қобилиятларини 
намоён этиши учун барча шарт- 
шароитни яратганига шахсан

ўзи гувоҳ бўлганини қайд этар- 
кан, "Шунингучун ҳам ёш спорт- 
чилар, мусиқачилар, санъаткор- 
лар, рассомлар ва хонандалар 
нуфузли халқэро танлов ва му- 
собақаларда юқори ўринларни 
кўлга киритишмоқца", дея эъти- 
роф этади.

>(̂ қиқатан ҳам, бир пайтлар, 
аниқроғи, шўро тузуми даври- 
да қурилиш ишларидан бошқ- 
асига ярамайди, деб ноҳақ 
камситилган фарзандларимиз 
бугун ўзларининг истеъдоди, 
ақл-заковати ва салоҳияти би- 
лан дунё аҳпини лол қолдир- 
моқда. Биргина мисол. Шу йил- 
нинг апрель ойида дунёнинг 17 
давлатидан 117 нафар ишти- 
рокчи қатнашган 47-халқаро 
Менделеев номидаги олимпи- 
адада фарзандларимиз умум- 
жамоа ҳисобида биринчи 
ўринни қўлга киритишди. Юрт- 
бошимиз таъкидлаганидек, 
улар ҳеч қачон ҳеч кимдан кам 
бўлмаган ва бўлмаслигини ду- 
нёга тўлиқ илмий асосда намо-

ён қилишга муваффақ бўлиш- 
ди.

Бундан ташқари ёшлари- 
мизнинг спорт бўйича дунё ми- 
қёсида қўлга киритаётган юк- 
сак натижалари ҳақида ҳар 
қанча гурурланиб гапирсак, оз. 
Хусусан, уларнинг халқаро, 
қитьа ва минтақа миқёсидаги 
мусобақаларда қўлга киритган 
ғалабалари болалар спортини 
ривожлантириш борасида 
эришган ютуқларимизнинг 
яққол тасдиғи бўлмоқда.

Президентимизнинг жорий 
йилнинг 16 мартидаги Ўзбеки- 
стон болалар спортини ривож- 
лантириш жамғармаси ҳомий- 
лик кенгашининг мажлисидаги 
маърузасида таъкидлагани- 
дек, 2005 — 2012 йиллар мобай- 
нида Жамғарма маблағлари 
ҳисобидан қарийб 4 минг на- 
фар бола 333 та халқаро спорт 
тадбирида, турли фестиваль 
ва ўқув-машғулот йиғинларида 
иштирок этганини айтиб ўтиш 
ўринлидир. Ана шу мусобақа-

ларда қатнашганларнинг асо- 
сий қисми — қарийб 2400 на- 
фари қишлоқ жойларда яша- 
ётган ўғил-қизларимиздир.

Биз барпо этган спорт 
объектларида спортчи сифа- 
тида шаклланиб, камолга етган 
бу ёшлар дунёнинг 34 тадан 
ортиқ мамлакатида бўлиб, 
спортнинг 30 тури бўйича Ва- 
танимиз шарафини муносиб 
ҳимоя қилгани ҳақида ҳар 
қанча ғурурланиб гапирсак ар- 
зийди, албатта.

Ана шундай ёш спорт^илари- 
миз ўтган даврда ўз маҳорати, 
азму шижоатини намоён этиб, 
922 та медални, жумладан, 363 
та олтин, 282 та кумуш ва 277 
та бронза медални қўлга ки- 
ритгани алоҳида таҳсинга са- 
зовордир. Биргина 2012 йил- 
нинг ўзида спортчи йигит-қиз- 
ларимиз 204 та медаль соҳи- 
би бўлдилар. Уларнинг 81 
таси олтин, 61 таси кумуш ва 
62 таси бронза медалидир.

(Давоми тўртинчи бвтда)

Қозон ш аҳр ида давом этаёттан X X V II Жақон 
универснаАасиАа бокс, белборлнкураш, дзюдо ваоғир 
атлетика бўйича бир олтии, етти кумуш, саккиз бронза, 
жами 16 медаль жамғарган Ўзбекистон спортчилари 170 га 
яқин давлат вакиллари орасида медаллар сони бўйича 
олтинчи ўринда бормоқда.

ХисНхаЬаг

Қасан^ой Д|смато1 
Жацв! {тверснайасн

чемпиони
Президентимиз Ислом 

Каримов раҳнамолигид ёшлар 
ўртасида соғлом турмуш тар- 
зини қарор топтириш, улар- 
нинг жисмоний тарбия ва спорт 
билан мунтазам шуғулланиши 
учун барча шарюитни яратиш- 
га қаратилаётган доимий эъти- 
бор самарасида халқаро май- 
донларда юртимиз шарафини 
муносиб ҳимоя қилаётган чем- 
пионларнинг янги ааподи ети- 
шиб чиқмоқда. Ана шундай 
иқтидорли ёш спортчилардан

таркиб топган Ўзбвкистон 
спорт делвгацияси вакиллари 
Қозон шаҳри мезбонлик қила- 
ётган Жаҳон универсиадасида 
ҳам юқори натижаларни кўр- 
сатмоқда.

"Жаҳон универсиадаси — 
2013" мусобақаларида Ўзбеки- 
стон терма жамоаси ҳисобига 
дастлабки олтин медални 
иқтидорли ёш боксчи Ҳдсан- 
бой Дўсматов келтирди.

(Дааоми учинчи б«тда)

ВигсН уд таяиИуаЬ

мажбурият
уни ўз вақтида бажармаслик 
жавобгарликка сабаб бўлади

Мамлакатимизда ягона солиқ сиёсатини 
амалга ошириш, солиқ юкини камайтириш 
ҳамда бу борадаги имтиёзлар ва афзаллик- 
ларни янада кенгайтиришга алоҳида эътибор 
қаратилмоқда. Пировардида ҳар бир солиқ 
тўловчи солиққа оид имтиёз ва афзалликлар- 
дан унумли фойдаланиб, ўзининг имконияти- 
га мутаносиб равишда солиқ ва бошқа маж- 
бурий тўловларни амалга оширмокда.

Айтиш жоизки, солиқ ва бошқа мажбурий 
тўловларни тўлашдан бўйин товлаганлик учун 
Маъмурий жавобгарлик тўғрисидаги кодекс- 
нинг 174-моддасида маъмурий ва Жиноят ко- 
дексининг 184-моддасида жиноий жавобгар- 
лик белгилаб қўйилган.

Шуни алоҳида таъкидлаш жоизки, юри- 
дик ёки жисмоний шахсни солиққа оид 
ҳуқуқбузарлик содир этгани учун маъмурий 
ёхуд жиноий жавобгарликка тортишда солиқ 
тўловчининг ҳақлиги презумпциясига риоя 
этилади. Аниқроқ айтганда, агар бир тур- 
даги солиқлар учун тўланган пул суммаси

бошқа турдаги мажбурий тўловлар учун қас- 
ддан тўланмаган суммалар ўрнини тўлиқ 
қопласа, солиқ тўловчи жавобгарликка тор- 
тилмайди. Бинобарин, солиққа оид ҳуқуқбу- 
зарлик табиий офат ёки бошқа фавқулодда 
ва бартараф зтиб бўлмайдиган ҳолатлар 
оқибатида ёхуд шахс ўз ҳаракатларини бо- 
шқара олмайдиган касаллик ҳолатида содир 
этилган бўлса, солиқ тўловчи жавобгарлик- 
дан озод этилади.

(Давоми учинчи бетда)

ЎЗБЕКИСТОН РЕСПУБЛИКАСИ ОЛИЙ
СУДИ ПЛЕНУМИНИИГ

Қ А Р О Р И
2013 йил 31 май № 08 Тошкент шаҳри

Солиқлар ва бошқа мажбурий 
тўловларни тўлашдан бўйин 

товлаганлик учун жавобгарликка 
оид қонунчиликнинг судлар 

томонидан қўлланилиши
тўғрисида

С олиққа оид қон ун чи ли к такомиллаш тирилган-  
лигн, ш унингдек, суд амалиётида солиқлар ва бош- 
қа  м аж бурий  тўловларии  тўлаш дан бўйин товла- 
ганлик учуи  ж аво бгар ли кка  доир қои уи чи ли кн и  
қўллаш да масалалар келиб чиққаилиги  муносаба- 
ти билаи, "Судлар тўррисида"ги Қонуннинг 17-мод- 
дасига м увоф и қ Ў збекистон  Респ убли каси  О лий  
суди П ленум и

Қ А Р О Р  Қ И Л А Д И :

1. Судларнинг эътибори 
шунга қаратилсинки, қонунда 
белгиланган солиқлар ва ма- 
ҳаллий йиғимларни тўлаш 
ҳар бир фуқаронинг консти- 
туциявий бурчи ҳисобланв- 
ди (Ўзбекистон Республика- 
си Конституциясининг 51- 
моддаси).

Қонунда белгиланган со- 
лиқлар ва бошқа мажбурий 
тўловларни тўлашдан бўйин

товлашнинг ижтимоий хавф- 
лилиги солиқ тўловчилар то- 
монидан солиқлар ва бошқа 
мажбурий тўловларни ўз вақ- 
тида ва тўлиқ ҳажмда тўлаш- 
гя оид мажбуриятни қасддан 
бажармасликдан иборат бў- 
либ, Ўзбекистон Республика- 
си Давлат бюджетига пул 
маблағлари тушмай қолиши- 
га олиб келади.

(Давоми иккиичи бетда)

^опип ИодкогИ^

•(1нер ншшрииг
инпЕецп

ТПН1Ш1
бу борадаги қонун ҳужжатлари 
янада такомиллаштирилмоқца
Мамлакатимиэда мустақилликнинг дастлабки кунларидан

4

бошлаб фуқароларнинг тадбиркорлик фаолияти билан эмин- 
эркин юуғулланиши, бунёдкорлик ва яратувчанлик 
салозциятини тўлиқ рўёбга чиқариши учун барча шарт- 
шароитлар яратиб берилди. Энг муқими, қисқа фурсатда 
тадбиркорлик фаолиятининг қуқуқий асослари яратилгани 
соҳа ривожига кенг йўл очди. Айниқса, "Фермер хўжалиги 
тў11рисида"ги қонуниинг қабул қилиниши натнжагида 
фермер хўжаликлари фаолиятига тааллуқли масалалар 
ўэининг тўлиқ қуқуқий ечимини топди.

Айтиш керакки, мамлакати- 
мизда аграр соҳада изчиллик 
билан олиб борилган кенг 
кўламли ислоҳотлар самараси 
ўлароқ иқтисодий жиҳатдан 
бақувват фермер хўжаликлари 
сони кундан кунга ортиб бор- 
моқда.

Албатта, бу борада фермвр 
хўжаликларининг янада сама- 
рали фаолият олиб бориши 
ва иқтисодий жиҳатдан мус- 
таҳкамланишига хизмат қила- 
диган норматив-ҳуқуқий ҳуж- 
жатларни изчиллик билан та- 
комиллаштириш муҳим аҳами- 
ятга эга.

Шу маънода Президвнти- 
мизнинг 2012 йил 22 октябрда- 
ги "Ўэбвкистонда фврмвр- 
лик ф аолиятини таш кил 
қилишни яиада такомил- 
лаштириш ва уни риаожлам-

тириш чора-тадбирлари тўғ- 
рисида"ги Фармонида белги- 
ланган муҳим вазифалар ижро- 
сини таъминлаш мақсадида 
Вазирлар Маҳкамаси томони- 
дан қонунчилик ташаббуси 
ҳуқуки асосида Олий Мажлис- 
нинг Қонунчилик палатаси му- 
ҳокамасига киритилган ”Фер- 
марлик фаолиятини ташкил 
қилишни янада такомил* 
лаштирилиши ва уни ривож- 
лантирилиши муносабати 
билан Уэбакистом Рвслубли- 
касининг айрим |^нун қуж- 
жатларига ўагартиш  ва 
кўшимчалар киритиш хцкм- 
да"ги қонун лойиҳаси ҳам мо- 
ҳият-эътибори билан айнан 
фермер хўжаликларини иқти- 
содий жиҳатдан янада ривож- 
лантиришга кэратилган.

(Давоми учинчи батда)

ЎЗБЕКИСТОН РЕСПУБЛИКАСИ ОЛИЙ СУДИ ПЛЕНУМИНИНГ

Қ А Р О Р И

Солиқлар ва бошқа мажбурий тўловларни тўлашдан 
бўйин товлаганлик учун жавобгарликка оид қонунчиликнинг

судлар томонидан қулланилиши туғрисида
<Давоми. Бош ланиш и 
биринчи бетда)

2. Судларга тушунтирилсин- 
ки, Ўзбекистон Республикаси 
Маъмурий жавобгарлик тўғри- 
сидаги кодекси (бундан буён 
матнда — МЖтК) 174-моддаси- 
нинг биринчи қисми, Ўзбекис- 
тон Республикаси Жиноят ко- 
декси (бундан буён матнда — 
Ж К) 184- моддасининг бирин- 
чи қисми диспозициясига му- 
вофиқ солиқлар ва бошқа маж- 
бурий тўловларни тўлашдан 
бўйин товлаш деганда, фойда- 
ни (даромадни) ёки солиқ со- 
лииадиган бошқа объектларни 
қасддан яшириш, камайтириб 
кўрсатиш, шунингдек солиқлар 
ва бошқа мажбурий тўловлар- 
ни тўлашдан бошқа тарзда қас- 
ддан бўйин товлаш тушунили- 
ши лозим.

Фойдани (даррмадни) ёки 
солиқ солинадиган бошқа 
объектларни қасддан яшириш
— бу давлат солиқ хизмати 
органларига такдим этиладиган 
тегишли солиқ ҳисоботи ҳуж- 
жатларида фойда (даромад) 
олинганлиги тўғрисидаги маъ- 
лумотларни қасддан кўрсат- 
маслик, шунингдек, улар мав- 
жудлиги тўғрисидаги ахборот- 
ни яшириш мақсадида фойда 
(даромад) келиб тушишини ҳи- 
собга олиш тартибини бузиш.

Фойдани (даромадни) ёки 
солиқ солинадиган бошқа 
объектларни камайтириб кўрса- 
тиш давлат солиқ хизмати 
органларига тақдим этиладиган 
солиқ ҳисоботи ҳужжатларида 
солиқ солинадиган объект миқ- 
дорига вия~в*бо|»т«и бил»туи*^
риб пасаЙтириш (камайти^УишЦ 
томонига ўзгартиришда ифода- 
ланади.

Солиқлар ва бошқа мажбурий 
тўловларни тўлашдан бошқа 
тарзда қасддан бўйин товлаш 
солиқ тўловчининг давлат солиқ 
хизмати органларига солиқ 
ҳисоботи ҳужжатларини ёки 
солиқ қонунчилигига мувофиқ 
тақдим этилиши шарт бўлган 
бошқа ҳужжатларни қасддан 
тақдим этмасликдан иборат ҳар 
қандай бошқа қилмишларида 
ифодаланади, мазкур ҳаракат- 
ни инсон эркига боғлиқ бўл- 
маган ҳолатлар таъсирида ба- 
жармаслик ҳоллари бундан му- 
стасно.

3. М Ж тК 174-моддасининг 
биринчи қисми, ЖК 184-мод- 
дасининг биринчи қисми дис- 
позицияси бланкет (ҳаволаки) 
бўлиб, шу сабабли "даромад- 
лар", "фойда", "солиқ солина- 
диган объектлар", "солиқлар", 
"бош қа мажбурий тўловлар" 
каби тушунчалар мазмунини 
аниқлаш учун қилмиш содир 
этилган пайтда амалда бўлган 
Солиқ кодекси (бундан буён 
матнда — С К) нормаларидан 
келиб чиқиш лозим.

СК 23-моддаси иккинчи қис- 
мига мувофиқ солиқларга қуй- 
идагилар киради;

1) юридик шахслардан оли- 
надиган фойда солиғи;

2) жисмоний шахслардан оли- 
надиган даромад солиғи;

3) қўшилган қиймат солиғи;
4) акциз солиғи;
5) ер қаъридан фойдаланув- 

чилар учун солиқлар ва махсус 
тўловлар;

6) сув ресурсларидан фойда- 
ланганлик учун солиқ;

7) мол-мулк солиғи;
8) ер солиғи;
9) ободонлаштириш ва ижти- 

моий инфратузилмани ривож- 
лантириш солиғи;

10) транспорт воситаларига 
бензин, дизель ёқилғиси ва газ 
ишлатганлик учун олинадиган 
солиқ.

СКда назарда тутилган ҳол- 
ларда ва тартибда солиқ со- 
лишнинг соддалаштирилган 
тартиби қўлланилиши мумкин 
(ягона солиқ тўлови, ягона ер 
солиғи, тадбиркорлик фаолия- 
тининг айрим турлари бўйича 
қатъий белгиланган солиқ).

Бошқа мажбурий тўловларга

(СК 23-моддаси учинчи қисми) 
қуйидагилар киради;

1) ижтимоий жамғармаларга 
мажбурий тўловлар (ягона иж- 
тимоий тўлов, фуқароларнинг 
бюджетдан ташқари Пенсия 
жамғармасига суғурта бадал- 
лари, бюджетдан ташқари Пен- 
сия жамғармасига мажбурий 
ажратмалар);

2) республика йўл жамғар- 
масига мажбурий тўловлар 
(республика йўл жамғармаси- 
га мажбурий ажратмалар, рес- 
публика йўл жамғармасига йи- 
ғимлар);

3) давлат божи;
4) божхона тўловлари;
5) айрим турдаги товарлар 

билан чакана савдо қилиш ва 
айрим турдаги хизматларни 
кўрсатиш ҳуқуқи учун йиғим.

Қонунга кўра (СК 23-модда- 
си олтинчи қисми), давлат 
умуммиллий дастурларини 
амалга ошириш даврида тегиш- 
ли жамғармалар ташкил этили- 
ши мумкин бўлиб, уларга қонун 
ҳужжатларида назарда тутилган 
тартибда мажбурий тўловлар 
белгиланади.

4. Қонунда солиқлар ва бо- 
шқа мажбурий тўловларни (бун- 
дан буён матнда — солиқлар) 
тўлашдан анча миқдорни таш- 
кил қилмаган (энг кам ойлик иш 
ҳақининг юз бараваригача 
бўлган) миқдорда қасддан 
бўйин товлаш ёки биринчи 
марта анча (энг кам ойлик иш 
ҳақининг юз бараваридан уч юз 
бараваригача бўлган) миқдор- 
да содир этилганлиги учун маъ- 
мурий жавобгарлик белгилан- 
гйя-М»К»К‘ 174-мвДцаоининг би- 
рйнчи ва иккинчи қисмлар.

Агар шахс солиқларни тў- 
лашдан бўйин товлаганлик учун 
МЖтК 174-моддасининг иккин- 
чи қисми бўйича маъмурий 
жазо қўлланилганидан сўнг бир 
йил давомида шундай қилмиш- 
ни яна анча миқдорда содир 
этса, ЖК 184-моддасининг би- 
ринчи қисми бўйича жиноий 
жавобгарлик келиб чиқади.

Шуни назарда тутиш лозим- 
ки, агар солиқларни тўлашдан 
қасддан бўйин товлаганлик на- 
тижасида кўп ёки жуда кўп миқ- 
дорда зарар етказилган бўлса, 
жиноий жавобгарлик маъмурий 
преюдицияга риоя қилинмаган 
ҳолда (яъни шахснинг муқад- 
дам солиқларни тўлашдан 
бўйин товлаганлик учун маъму- 
рий жавобгарликка тортилиши 
талаб этилмайди), тегишлича, 
Жиноят кодекси 184-моддаси 
иккинчи қисмининг "б " банди 
ёки учинчи қисми бўйича ке- 
либ чиқади.

5. Шахснинг ҳаракатларини 
тўғри квалификация қилиш учун 
суриштирув, тергов органлари 
ва судлар, барча ҳолларда, со- 
лиқлар тўланмаганлиги оқи- 
батида етказилган моддий за- 
рар миқдорини синчиклаб 
аниқлашлари, бунда ЖК 184- 
моддаси мазмунига кўра, шахс 
томонидан яширилган ёки ка- 
майтириб кўрсатилган солиқ со- 
линадиган объекти катталиги 
(қиймати) эмас, балки фақат 
тўланиши лозим бўлган солиқ- 
лар суммаси (солиққа оид 
ҳуқуқбузарлик учун қўлланилган 
молиявий санкция (жарима ва 
пвня) суммаларини қўшмаган 
ҳолда) тушунилиши лозимлиги- 
ни назарда тутишлари керак.

6. МЖтК 174-моддаси ва ЖК 
184-моддаси бўйича жавобгар- 
лик келиб чиқишининг зарур 
шарти — солиқ ёки бошқа 
тўловларни тўлашдан бўйин 
товлашга нисбатан қасднинг 
мавжудлиги бўлиб, у ҳаракат- 
да ҳам, ҳаракатсизликда ҳам 
намоён бўлиши мумкин.

Фойдани (даромадни) ёки 
солиқ солинадиган бошқа 
объектларни қасддан яшириш, 
камайтириб кўрсатиш белгила- 
ри, жумладан, қуйидагилар;

товарларни (ишларни, хиз- 
матларни) реализация қилиш- 
дан тушган тушум суммасини 
ҳисобга олиш регистрларида

акс эттирилмаслик;
товарлар (ишлар, хизматлар) 

реализация қилинганлигидан 
далолат берувчи ҳужжатларни 
алмаштириш, сохталаштириш 
ёки йўқ қилиш ёхуд уларни 
текшириш учун тақдим этишни 
рад этиш;

қалбаки бошланғич бухгалте- 
рия ҳужжатларидан фойдала- 
ниш;

бухгалтерия ҳужжатларида 
реализация қилинмаган деб 
кўрсатилган товарларнинг ом- 
борда ёки реализация қилиш 
жойида мавжуд эмаслиги;

бухгалтерия ҳужжатлари ва 
бошқа ҳужжатлар билан тегиш- 
ли равишда расмийлаштирил- 
маган (кирим қилинмаган) то- 
варларни сақлаш;

назорат-касса машиналари- 
нинг фискаль хотираси хизма- 
ти дастурига ноқонуний равиш- 
да ўзгартириш киритиш;

фойдаланилмаган моддий ха- 
ражатларни фойдаланилган 
деб, ишлаб чиқариш ҳисоботи- 
га қўшиш;

товарлар сотиш (хизмат 
кўрсатиш)дан олинган тушумни 
ҳисобот давридан кейинги дав- 
рга ўтказиш (сотиш ҳажмини ва 
даромад(фойда)ни қасддан ка- 
майтириш);

моддий, ёқилғи-энергетика 
ресурслари харажатларини ва 
амортизация (эскириш) норма- 
сини сунъий равишда ошириш 
ёки норматив (лимит)ларни но- 
тўғри қўллаш ва ҳ.к.

М Ж тК 174-моддаси ва Ж К 
184-моддасида назарда тутил- 
ган ҳуқуқбузарликларга доир 
ишлар бўйича юқорида қайд 
этилган ёхўд бошқа бирор-бир 
белгиси аниқланишидан ташқ- 
ари, шахснинг қилмишида со- 
лиқларни тўлашдан бўйин тов- 
лашга нисбатан тўғри қасд (ЖК 
21-моддаси) мавжудлиги ис- 
ботланган бўлиши шарт.

7. Солиқларни тўлашдан 
бўйин товлаганлик билан боғ- 
лиқ жиноят ишлари бўйича 
шуни эътиборга олиш керакки, 
агар солиқ тўловчи субъектлар- 
нинг ғайриқонуний ҳаракатла- 
ри (ҳаракатсизлиги) Ж К 184- 
моддаси диспозицияси билан 
қамраб олинса, уларни ЖК бо- 
шқарув тартибига қарши жино- 
ятлар (205-209, 227, 228-мод- 
далари) учун жавобгарликни на- 
зарда тутувчи моддалари би- 
лан қўшимча квалификация 
қилиш талаб этилмайди.

Судларга тушунтирилсинки, 
товарларни божхона чегараси- 
дан ўтказиш билан боғлиқ ра- 
вишда давлат божи тариқаси- 
даги солиқларни тўлашдан 
бўйин товлашда ифодаланган 
ҳаракатлар Ж К 182-моддаси 
билан қамраб олинади ва ЖК 
184-моддаси билан қўшимча 
квалификация қилишни талаб 
этмайди.

8. Қонунга кўра (СК 109-мод- 
даси), шахс қуйидаги ҳолат- 
лардан лоақал биттаси мавжуд 
бўлган тақдирда солиққа оид 
ҳуқуқбузарлик учун маъмурий ва 
жиноий жавобгарликка тортили- 
ши мумкин эмас;

солиққа оид ҳуқуқбузарлик 
содир этилганлиги фактининг 
йўқлиги (масалан, агар бир тур- 
даги солиқлар учун тўланган 
пул суммаси бошқа турдаги 
мажбурий тўловлар учун тўлан- 
маган суммалар ўрнини тўлиқ 
қопласа ва СК 56*моддасида 
назарда тутилган бошқа ҳоллар-
да);

солиққа оид ҳуқуқбузарлик 
содир этилишида шахснинг 
айби йўқлиги (масалан, қил- 
мишнинг табиий офат ёки бош- 
қа фавқулодда ва бартараф 
этиб бўлмайдиган ҳолатлар 
оқибатида, шахс томонидан ўз 
ҳаракатларини ўзи идора этол- 
майдиган ёки бошқара олмай- 
диган касаллик ҳолатида содир 
этилган бўлса ва СК 110-мод- 
дасида назарда тутилган бошқа 
ҳолларда).

Қонунга кўра (СК 56-модда- 
си), агар бир турдаги солиқпар

учун тўланган пул суммаси 
бошқа турдаги мажбурий тўлов- 
лар учун қасддан тўланмаган 
суммалар ўрнини тўлиқ қоп- 
ласа, шахс жавобгарликка тор- 
тилмайди. Агар бир турдаги со- 
лиқлар учун ортиқча тўланган 
сумманинг микдори бошқа тур- 
даги тўловлар учун қасддан 
тўланмаган сумманинг миқдо- 
рини қисман қопласа, шахс- 
нинг айбдорлик масаласи 
тўланган ва тўланмаган сумма- 
лар орасидаги фарқ миқдори- 
дан келиб чиққан ҳолда ҳал эти- 
лади.

Солиқ тўловчи ўз хатолари- 
ни солиқ текшируви (СК 85- 
моддаси) бошлангунга қадар 
ўзи мустақил равишда тузатган 
тақдирда ҳам маъмурий ва жи- 
ноий жавобгарликдан озод эти- 
лади (СК 109-моддаси учинчи 
қисми).

9. Солиқларни тўлашдан бў- 
йин товлаш тариқасидаги жи- 
ноят тегишли солиқ даври учун 
солиқ қонунчилигида белгилан- 
ган муддатларда солиқ тўлан- 
маслиги ҳолати келиб чиққан 
пайтдан бошлаб тугалланган 
ҳисобланади (агар бунда со- 
лиқларнинг ортиқча тўланган 
суммаларини ҳисобга олиш им- 
конияти (СК 56-моддаси) ёки 
солиққа оид ҳуқуқбузарлик учун 
шахснинг жавобгарлигини ис- 
тисно этувчи ҳолатлар (СК 109,
110-моддалари) мавжуд бўлма- 
са.

Солиқ кодекси 162-моддаси- 
га кўра солиқ даври календарь 
йилига мос келади.

10. М Ж тК 174-моддаси ва 
}Ю< »:184*м0дда0Ида?"Нвзарда ту- ’
тгглган ' ^^қ^^ГқбузаЬликнинг 
субъекти 16 ёшга тўлган, солиқ 
солинадиган даромад (фойда)- 
га эга бўлган ва қонунга муво- 
фиқ давлат солиқ органларига 
даромадлари ҳақида деклара- 
ция тақдим этишга мажбур 
бўлган жисмоний шахс (Ўзбе- 
кистон Республикаси фуқаро- 
си, чет эл фуқароси, фуқаро- 
лиги бўлмаган шахс) ҳисобла- 
нади.

М ЖтК 174-моддаси ва Ж К 
184-моддасида белгиланган 
жавобгарликка солиқ тўловчи
— юридик шахс раҳбари ва 
бош (катта) бухгалтери ёки 
бошлиқ ва бош бухгалтер вази- 
фаларини амалда бажараётган 
ходимлари, шунингдек, бухгал- 
терия, банк-молия ҳужжатлари- 
ни тузиш, имзолаш ҳуқуқига эга 
бўлган ва бухгалтерия ҳужжат- 
ларига даромад ёки харажат- 
лар тўғрисида сохта маълумот- 
лар киритган ёхуд солиқ соли- 
надиган бошқа объектларни 
яширган ўзга хизматчилари 
тортилишлари мумкин.

11. Солиқларни тўлашдан 
қасддан бўйин товлаш билан 
боғлиқ жиноят ишлари юзаси- 
дан суриштирув, тергов юритиш 
ҳамда уларни судда кўришда 
бундай жиноятларни яшириш- 
га кўмаклашган барча шахслар- 
ни аниқлаш чоралари кўрили-
ши шарт.

ЖК 184-моддасида назарда 
тутилган жиноятга раҳбарлик 
қилган ёки ушбу жиноятни со- 
дир этишга солиқ тўловчи таш- 
килот бошлиғи, бош (катта) бух- 
галтери, бошқа хизматчилари- 
ни ундаган ёхуд ўзининг мас- 
лаҳатлари, кўрсатмалари билан 
жиноятни содир этишга кўмак- 
лашган шахслар ташкилотчи, да- 
лолатчи ёки ёрдамчи сифати- 
да ЖК 28-моддаси ва 184-мод- 
дасининг тегишли қисми бўйи- 
ча жавобгарликка тортилади-
лар.

Назорат-касса машиналари 
фискаль хотираси хизмати да- 
стурига ноқонуний ўзгартириш 
киритиш йўли билан даромад 
(фойда)ни яширишда солиқ 
тўловчига кўмаклашган шахс- 
лар ҳам солиқларни тўлашдан 
қасддан бўйин товлашда ишти- 
рокчи сифатида жавобгарлик- 
ка тортиладилар.

Давлат ҳокимияти ва бош- 
қарув органлари мансабдор

шахсларининг солиқларни тў- 
лашдан бўйин товлашга қасд- 
дан кўмаклашишга қаратилган 
ҳаракатлари жиноятда ишти- 
рокчилик сифатида Ж К 28-мод- 
даси ҳамда 184-моддасининг 
тегишли қисми бўйича квали- 
фикация қилинади. Агар, айни 
пайтда улар ғараз ёки бошқа 
шахсий манфаатларни ҳам 
кўзлаган ёки шу мақсадларда 
жиноятни яширишга кўмаклаш- 
ган бўлсалар, уларнинг ҳара- 
катлари ЖК бошқарув тартиби- 
га қарши жиноятлар, шу жум- 
ладан пора олганлик учун жа- 
вобгарликни назарда тутувчи 
тегишли моддалари (Ж К 205, 
209, 210-моддалари) билан ҳам 
қўшимча равишда квалифика- 
ция қилиниши лозим.

12. Ж К 184-моддасида на- 
зарда тутилган қилмишни икки 
ва ундан ортиқ маротаба ягона 
қасд билан қамраб олмаган 
ҳолда содир этган шахснинг 
ҳаракати солиқ тўлашдан так- 
роран бўйин товлаш сифатида 
квалификация қилиниши лозим. 
Бунда шахс жиноятни бажарув- 
чи ёки унинг иштирокчиси 
эканлигининг, муқаддам содир 
этилган қилмиш тугалланган жи- 
ноят ёки жиноятга суиқасд 
бўлганлигининг аҳамияти йўқ.

Шахснинг ҳаракатларида со- 
лиқларни тўлашдан такроран 
бўйин товлаш белгиси мавжуд- 
лиги масаласини ҳал этишда 
Жиноят кодексининг 32-модда- 
сида кўрсатилган талаблардан 
келиб чиқиш лозим.

13. Қилмишни солиқларни 
тўлашдан бўйин товлаш сифа- 
■тида МЖтК 174-людцаси ва ЖК
'^в^^-мОЬЯасиник^^Чегишли қис- 
ми бўйича квалификация қилиш 
учун асос бўлган солиқ миқ- 
дорини пул суммасида белги- 
лашда, ҳуқуқбузарлик тугаллан- 
ган вақтда амалда бўлган энг 
кам ойлик иш ҳақи миқдоридан 
келиб чиқиш лозим. Бунда СК 
3-моддаси, МЖтК 9-моддаси ва 
Ж К 13-моддаси талабларига 
риоя этилиши шарт.

14. Солиқларни тўлашдан 
бўйин товлаш шахс томонидан 
солиққа оид қонунчиликнинг 
муайян нормаси талабларини 
бажармаслик билан боғлиқ. Шу 
туфайли, Ж К 184-моддасида 
назарда тутилган жиноятларга 
оид ишлар бўйича суриштирув, 
тергов органлари ва судларнинг 
эътибори шахсни айбланувчи 
тариқасида жавобгарликка тор- 
тиш ҳақидаги қарорда, айблов 
хулосаси ва айблов ҳукмида ай- 
бланувчи ёки судланувчи то- 
монидан солиққа оид қо- 
нунчиликнинг жиноят содир 
этилган вақтда амалда бўлган 
айнан қайси нормаси талабла- 
ри бузилганлиги кўрсатилиши 
шартлигига қаратилсин.

Ушбу талабларга риоя этмас- 
лик дастлабки тергов тўлиқ 
ўтказилмаганлиги ва уни суд 
мажлисида тўлдириш имкония- 
ти йўқлиги сифатида баҳола- 
ниши лозим ҳамда жиноят иши- 
ни қўшимча тергов юритиш учун 
қайтаришга сабаб бўлади (ЖПК 
419-моддаси).

Бироқ суд, тегишли асослар 
мавжуд бўлган тақдирда, ишни 
қўшимча терговга юбормасдан 
туриб, солиқларни тўлашдан 
бўйин товлаш оқибатида етка- 
зилган зарар суммасини, ба- 
шарти бу ҳолат жиноятнинг ква- 
лификациясига таъсир этмаса, 
кўпайтиришга ҳақлидир.

15. Солиқларни тўлашдан 
бўйин товлаш учун жавобгарлик 
тўғрисидаги қонунларни қўл- 
лаш билан боғлиқ ишларни 
кўришда, судлар шуни назарда 
тутишлари керакки, судланув- 
чининг ҳаракатларида жиноят

таркиби бор-йўқлиги билан 
боғлиқ ҳолатлар бошқа далил- 
лар билан бир қаторда эксперт 
хулосаси, солиқ текшируви да- 
лолатномаси, давлат солиқ хиз- 
мати органининг солиқ текши- 
руви материалларини кўриб чи- 
қиш натижалари бўйича қарор- 
лари асосида ҳам аниқланиши 
мумкин. Судлар, зарурат туғил- 
ганда, суд мажлисига солиқ со- 
лиш соҳаси бўйича мутахассис- 
ларни жалб қилишлари лозим.

Судлар шуни назарда тутиш- 
лари лозимки, шахснинг айб- 
дорлигига оид барча шубҳалар, 
башарти уларни бартараф 
этиш имконияти тугаган бўлса, 
солиқ тўловчининг фойдасига 
ҳал қилинади (ЖПК 23-модда- 
си).

16. Судлар солиқларни тў- 
лашдан бўйин товлашга оид ҳар 
бир жиноят иши бўйича суриш- 
тирув ва дастлабки тергов 
органлари томонидан жиноят- 
процессуал қонунининг далил- 
лар мақбуллигини тартибга со- 
лувчи нормаларига риоя этил- 
ганлигини синчковлик билан 
аниқлашлари шарт. Бунда 
шуни назарда тутиш лозимки, 
далилларни тўплаш учун бел- 
гиланган тартибни бузган ҳолда 
олинган ҳужжатлар ёки бошқа 
маълумотлар шахсни жиноий 
жавобгарликка тортиш учун 
асос бўла олмайди.

17. Судлар мазкур тоифада- 
ги ишлар бўйича ҳукм чиқариш- 
да фуқаролик даъвосини ҳал
этишлари зарур.

Суд фуқаролик даъвосини
қаноатлантириш тўғрисида ху- 
лосага келгвнда,"ўз ҳукмида 
маҳкумдан ундирилиши лозим 
бўлган пул суммаси миқдори- 
ни (пеня ва штраф суммасини 
қўшган ҳолда), тўланмаган со- 
лиқлар турига қараб, тегишли 
давлат бюджети (республика, 
маҳаллий), бюджетдан ташқари 
мақсадли жамғарма, шунинг- 
дек, солиқ тўловчи ҳисобга 
олинган жойдаги давлат солиқ 
хизмати органи номини кўрса-
тиши керак.

18. Тушунтирилсинки, солиқ- 
ларни тўлашдан қасддан бўйин 
товлаш билан боғлиқ жиноят иш- 
лари Жиноят-процессуал ко- 
дексининг 84-моддасига, маъ- 
мурий ҳуқуқбузарлик тўғриси-
даги иш МЖтК 271-моддаси- 
нинг 5 ва 7-бандларига муво- 
фиқ тугатилган тақдирда, маз-
кур тўловлар тўланмаганлиги
оқибатида етказилган зарарни 
ундириш масаласи фуқаролик 
судлов ишларини юритиш тар- 
тибида ҳал қилинади.

19. Солиқларни тўлашдан 
бўйин товлаш билан боғлиқ жи- 
ноят ишларини кўришда, суд- 
лар солиққа оид жиноятлар со- 
дир этилишига олиб келган са- 
баб ва шарт-шароитларни аниқ- 
лашлари ҳамда уларни барта- 
раф этиш юзасидан хусусий 
ажримлар чиқаришлари зарур.

20. Қорақалпоғистон Рес- 
публикаси жиноят ишлари 
бўйича Олий суди, жиноят иш- 
лари бўйича вилоят ва унга тен- 
глаштирилган судлар солиқлар- 
ни тўлашдан бўйин товлашга 
оид қонунчиликни қўллаш бўйи- 
ча суд амалиётини вақти-вақ- 
ти билан умумлаштиришлари 
ва йўл қўйилган қонун бузилиш- 
ларини ўз вақтида бартараф 
этишлари лозим.

21. Мазкур қарор қабул қили- 
ниши муносабати билан Ўзбе- 
кистон Республикаси Олий 
суди Пленумининг 2003 йил 6 
июндаги "Солиқ ва бошқа маж- 
бурий тўловларни тўлашдан бў- 
йин товлаганлик учун жавобгар- 
лик тўғрисида"ги 6-сонли қа- 
рори бекор қилинсин.

Ўзбекистон Республикаси  
Олий суди раиси Б.МУСТАФАЕВ

Пленум котиби, 
Ўзбекистон Республикаси  
Олий суди судьяси А.УСМАНОВ



^опип ИойкогИ^
NФермер хужадншриеннг нқтнседни

йарцарорянгннн таъминяаш
бу борадаги қонун ҳужжатлари янада такомиллаштирилмокда

(Давоми. Бошланиши 
биринчи бетда)

Шуни қайд этиш жоизки, 
ушбу қонун лойиҳаси билан 
фермер хўжаликларининг мо- 
лиявий-иқтисодий асослари- 
ни янада мустаҳкамлаш мақ- 
садида "Фермер хўжалиги 
тўғрисида” ги қонуннинг 18- 
моддаси иккинчи қисми фер- 
мер хўжалиги раҳбари томо- 
нидан фермер хўжалигини 
юритиш учун ер участкаси 
олиш пайтида очиқ танловда 
кўрсатиб ўтилган мол-мулк, 
техника ва пул маблағлари 
фермер хўжалигининг устав 
фондига киритилишини на- 
зарда тутувчи норма билан 
тўлдирилмоқда.

Бу янги норма қонунга фер- 
мер хўжалиги иқтисодини 
мустаҳкамлаш учун устав фон- 
дини шакллантириш имкони- 
ятларини янада кенгайтириш 
мақсадида киритилмоқца. Бу, 
ўз навбатида, фермер хўжа- 
ликларининг молиявий актив- 
ларини янада ошириш, қў- 
шимча асосий воситалар, ай- 
ланма маблағлар, заҳира ба- 
засини яратиш, гаров капита- 
лини кўпайтириш орқали ўз 
моддий-техника базасини 
мустаҳкамлаш, қолаверса, кре- 
дит ресурсларидан фойдала- 
нишда қўлланилмаётган ре- 
зервларни ишга солиш, маб- 
лағларни капиталлаштириш 
учун йўналтириш ҳамда иқги- 
содий барқарорликни таъ- 
минлашга кўмаклашади.

Агар эътибор берган бўл- 
сангиз, таклиф этилаётган 
нормада устав капиталининг

..

минимал ёки максимал миқ- 
дори белгиланмаган. Бунинг 
сабаби шундаки, фермер хў- 
жалиги раҳбари томонидан 
фермер хўжалигини юритиш 
учун ер участкаси олиш пай- 
тида очиқ танловга турли миқ- 
дордаги мол-мулк, техника ва 
пул маблағлари кўрсатилиши 
мумкин. Албатта, бундай вази- 
ятда кимнинг мол-мулки, тех- 
никаси ва маблағи кўпроқ 
бўлса, у очиқ танловда ғолиб 
чиқади. Бундан кўринадики, 
устав капиталининг кам ёки кўп 
миқцорини қонун лойиҳасида 
белгилашнинг иложи йўқ. Чун- 
ки фермер хўжалиги ташкил 
этиш ниятида бўлган фуқаро- 
лар очиқ танловга ўзларининг 
имкониятларидан келиб чи-

қиб, мол-мулк, техника ва маб- 
лағларини тасдиқловчи ҳуж- 
жатлар такдим этади.

Амалдаги "Фермер хўжа- 
лиги тўғрисида^ги қонуннинг 
18-моддаси талабига кўра, 
фермер ўз хўжалигининг устав 
фондини кўпайтириш ва ка- 
майтириш масаласини ўзи 
мустақил равишда ҳал этади. 
Бунинг учун фермер хўжалиги 
раҳбари устав фондини 
кўпайтириш ёки камайтириш 
тўғрисида қарор чиқариши 
лозим бўлади. Демак, ушбу 
қонун лойиҳаси қабул қилин- 
гандан сўнг ҳам устав фонди- 
га киритилган молу-мулк, тех- 
ника ва пул маблағларини 
кўпайтириш ёки камайтириш- 
ни фермер хўжалиги раҳба-

,

^

рининг ўзи мустақил равиш- 
да ҳал қилади.

Айтиш керакки, қонун лойи- 
ҳасида фермер хўжалиги то- 
монидан очиқ танловда кўрса- 
тиб ўтилган мол-мулк, техника 
ва маблағларни бир йил да- 
вомида фермер хўжалигининг 
устав капиталига киритиш 
тўғрисидаги норма ҳам ўз 
ифодасини топган. Ҳаётда 
баъзан фермер хўжсшиги таш- 
кил этмоқчи бўлган фуқаролар 
мол-мулк ва техника ўзиники 
бўлмаса-да, вақтинча ижарага 
олиб ёки бошқача кўринишда 
очиқ танловда иштирок этиб, 
ғолиб бўлиши мумкин. Фер- 
мер хўжалигини юритиш дав- 
рига келганда эса, мол-мулки 
ва техникалари етарли бўл-

маганлиги туфайли ўз вақти- 
да шудгор қилиш, ерни экиш- 
га тайёрлаш, экин экиш ва 
экинларга агротехник ишлов 
беришда қийналиб қолади. 
Бундай ҳолатларнинг олдини 
олиш мақсадида ушбу қонун- 
нинг 32-моддаси очиқ танлов- 
да кўрсатилган мол-мулк, тех- 
ника ва пул маблағлари бир 
йил мобайнида фермер хўжа- 
лигининг устав капиталига ки- 
ритилмаса, бу фермер хўжали- 
гини тугатиш учун асос бўла- 
ди, деган норма билан тўлди- 
рилмоқда.

Маълумки, фермер хўжали- 
гининг иқтисодий асоси ба- 
қувват бўлиб, унинг устав ка- 
питали қанча кўп миқдорда 
шакллантирилган бўлса, бу 
фермер хўжалиги кўп тармоқ- 
ларда фаолият олиб бориши- 
га имконият яратилади. Маса- 
лан, фермер хўжалиги замона- 
вий техника сотиб олиши, чет 
эл корхоналари билан шарт- 
номалар имзолаши, қўшма кор- 
хона ташкил этиши ва бошқа 
иқтисодий йўналишларда фа- 
олият олиб бориши мумкин.

Маълумки, юртимиздаги 
тадбиркорлар ҳам иқтисодий 
жиҳатдан бақувват фермер 
хўжаликлари билан шарт- 
номавий муносабатларга ки- 
ришишни ва улар билан иқти- 
содий ҳамкорликни кенг йўлга 
қўйишни истайди. Бунинг 
учун, аввало, фермер хў- 
жалиги раҳбари устав капи- 
талини кўпайтириши ва хўжа- 
лигини иқтисодий жиҳатдан 
бақувват хўжаликка айлантири- 
ши лозим. Юқорида номи 
қайд этилган қонун лойиҳаси 
айнан шундай мақсадга хиз- 
мат қилади.

Хулоса ўрнида шуни таъ- 
кидлаш лозимки, ушбу қонун 
лойиҳасининг қабул қилини- 
ши фермер хўжаликларининг 
иқтисодий мустақиллиги ва 
молиявий барқарорлигини 
янада ошириш учун қўшимча 
кулай шароитлар яратиш им- 
конини беради.

Фахриддин КОМИЛОВ, 
Олий Мажлис Қонунчилик 

палатаси депугати

Маълумки, Конституциямизнинг 
53-моддасига мувофиқ, бозор 
муносабатларини ривожлантиришга

сх|(йаратилг^н .^бшистон
иқтисодиётининг негизини хилма- 
хил шакллардаги мулк ташкил 
этади. Давлат истеъмолчиларнинг 
ҳуқуқи устунлигини қисобга олиб, 
иқтисодий фаолият, тадбиркорлик 
ва меқнат қилиш эркинлигини, барча 
мулк шаклларининг тенг 
ҳуқуқлилигини ва ҳуқуқий 
жиҳатдан баб-баравар муҳофаза 
этилишини кафолатлайди.

Хусусий мулк бошқа мулк 
шакллари каби дахлсиз ва давлат 
ҳимоясидаАир. Мулкдор фақат 
қонунда назарда тутилган ҳолларда 
ва тартибдагина мулкидан маҳрум 
этилиши мумкин.

Бундан ташқари амалдаги Фуқаро- 
лик кодексининг 164-моддасида мулк 
ҳуқуқи тушунчасига батафсил таъриф

Ма81аНа1

уни амалга оширишнинг
қонуний асослари

берилган. Унга кўра, мулк ҳуқуқи шахс- 
нинг ўзига қарашли мол-мулкка ўз хо- 
ҳиши билан ва ўз манфаатларини 
кўзлаб эгалик қилиш, ундан фойдала- 
ниш ва уни тасарруф этиш, шунингдек, 
ўзининг мулк ҳуқуқини, ким томонидан 
бўлмасин, ҳар қандай бузилишини бар- 
тараф этишни талаб қилиш ҳуқуқидан 
иборатдир. Мулк ҳуқуқи муддатсиздир. 
Ушбу кодекснинг 172-модцасида эса, 
мулк ҳуқуқини амалга ошириш шарт- 
лари мустаҳкамланган бўлиб, унга 
кўра, мулкдорнинг ўз ҳуқуқларини 
амалга ошириши бошқа шахсларнинг 
ҳуқуқлари ва қонун билан қўриқланади-

ган манфаатларини бузмаслиги шарт.
Қонунларда назарда тутилган ҳоллар- 

да, шартларда ва доирада мулкдор 
бошқа шахслар унинг мол-мулкидан чек- 
ланган тарзда фойдаланишига йўл 
қўйишга мажбур.

Мулкдор ўз мулкига эгалик қила ту- 
риб, бошқа шахсларнинг ҳуқуқлари ва 
қонун билан қўриқланадиган манфаат- 
ларини камситмаслиги даркор.

Мулкдор ўз ҳуқуқини амалга оширга- 
нида фуқароларнинг соғлиғига ва атроф 
— муҳитга зарар етказмаслиги лозим.

Айтиш жоизки, 2012 йилнинг 24 сен- 
тябрдаги "Хусусий мулкни химоя қилиш

ва мулкдорлар хукуқларининг кафолатла- 
ри тўғрисида"ги қонун мулк ҳуқуқини 
амалга оширишнинг ҳуқуқий асослари- 
ни янада такомиллаштиришга хизмат 

‘ ̂  к̂ 4)1'моқЬа. ХўбУсай, ўШбу Койуннинг 4-Мбд- 
дасида мулк ҳуқуқи ва уни амалга оши- 
риш шартлари белгилаб қўйилган. 
Қонуннинг 7-модцасига кўра, мулкдор- 
нинг давлат органлари билан ўзаро му- 
носабатларида мулкдор ҳукуқларининг 
устуворлиги принципи амал қилади, 
унга мувофиқ, қонун ҳужжатларидаги ху- 
сусий мулк ҳуқуқини амалга ошириш би- 
лан боғлиқ ҳолда юзага келадиган бар- 
ча бартараф этиб бўлмайдиган зидди- 
ятлар ва ноаниқликлар мулкдорнинг фой- 
дасига талқин этилади.

Бундан кўриниб турибдики, мамла- 
катимизда қабул қилинаётган мулк 
ҳуқуқига оид барча қонун ва қонун ости 
ҳужжатлари энг аввало, хусусий мулк- 
нинг дахлсизлигини таъминлашга, 
мулк ҳуқуқини ҳимоя қилишга қаратил- 
гани билан аҳамиятлидир.

Д.ИСМАТУЛЛАЕВА, 
фуқаролик ишлари бўйича Марғилон

туманлараро судининг раиси

уни ўз вақтида бажармаслик жавобгарликка сабаб бўлади
(Давоми. Бошланиши 
биринчи бетда)

Бу қоида солиқ тўловчи ўз 
хатоларини солиқ текшируви 
бошлангунига қадар мустақил 
равишда ўзи бартараф этган 
тақдирда ҳам тўлиқ амал к̂ ла- 
ди.

Агар шахс солиқларни 
тўлашдан бўйин товлаганлик 
учун Маъмурий жавобгарлик 
тўғрисидаги кодекснинг 174- 
моддаси иккинчи қисми би- 
лан маъмурий жазо қўлланил- 
ганидан сўнг бир йил мобайни- 
да такроран шундай килмишни 
анча миқцорда содир этса, Жи- 
ноят кодвксинин! 184-моддаси 
биринчи қисми билан жиноий 
жавобгарликка тортилади. Бор- 
ди-ю, солиққа оид ҳуқуқбузар- 
лик натижасида квлиб чиққан 
зарар кўп ёки жуда кўп миқцор- 
ни ташкил этса, солиқ тўловчи 
маьмурий жавобгарликка эмас, 
балки Жиноят кодексининг 
184-моддаси иккинчи қисми 
"б" банди ёки учинчи қисми 
билан жиноий жавобгарликка 
Т0р1илади. Яъни бунд!» маьму- 
рий преюдиция талаб этилмай- 
ди. Жиноят ишлари бўйича 
Юнусобод тумани судида кў-

рилган жиноят иши фикримиз- 
га далил бўла олади.

Аниқланишича, Умид Бекзо- 
дов (исм-шарифлар шартли) 
"ЕП1 дгоир" ваколатхонасининг 
раҳбари лавозимида фаолият 
юритган. У хориждан "Тойота 
Лендкруизер" русумли автома- 
шинани олиб келиб, "Вақтин- 
ча олиб кириш" божхона режи- 
мига божхона тўловларини 5 
фоиздан 20 ой мобайнида дав- 
рий тўлаш шарти билан ўзи 
раҳбарлик қилаётган ваколатхо- 
на номига расмийлаштирган. 
Шундан сўнг У.Бвкзодов 10 ой 
мобайнида жами 54 миллион 
420 минг сўм микдорид̂ и и бож 
тўловларини тўлашдан кдсддан

бўйин товлаган. Буни қаранг- 
ки, у солиқкд оид хуқуқбузарлик 
содир этиш билангина чекла- 
ниб қолмай, ушбу автомашина- 
ни бошқариш ҳуқуқини берув- 
чи ишончнома орқали Ш.Оби- 
довга бвриб юборган. Ваҳолан- 
ки, У.Бекзодов бундай ваколат- 
га эга эмас эди.

Дастлабки тергов даврида 
У.Бекзодов ўэ айбининг қандай 
оқибатларга олиб келишини 
ан( лаб етди чоғи, моддий за- 
рарни тўлиқ қоплади. Суд то- 
монидан айбдорга нисбатан 
энг кам ойлик иш ҳақининг 250 
баравари миқдорида жарима 
жазоси тайинланди ва у икки 
йил мудцатга раҳбарлик лаво-

зимларида ишлаш ҳуқуқидан 
маҳрум этилди.

Ушбу мисолдан шуни англаш 
мумкинки, хуқуқбузар У.Бвкзо- 
дов жуда кўп микдордаги бож 
тўловларини тўлашдан қасддан 
бўйин товлагани боис жиноий 
жавобгарликка тортилган.

Ўрни келганда шуни таъкид- 
лаш жоизки, солиқларни 
тўлашдан қасддан бўйин тов- 
лаш билан боғлиқ жиноят иш- 
ларини кўриш чоғида бундай 
жиноятларни яширишга кў- 
маклашган барча шахслар аниқ- 
ланади ва уларнинг ҳар бири- 
га қонуний жазо тайинланади. 
Яна мисоллар ёрдамида фикр 
юритайлик. Жавлон Давронов 
"Парвона плюс" масьулияти 
чекланган жамият раҳбари ла- 
возимида фаолият юритган ва 
у сотувчи Ш.Хўжаев билан жи- 
ноий тил бириктириб, савдодан 
тушган пул маблағларини на- 
зорат-касса машинасида кэйд 
этмай квлган. Бундан ташқари 
ЖДавронов алкоголь маҳсулот- 
лари билан чакана савдони 
амалга ошириш ҳуқуқини бв- 
рувчи рухсат гувоҳномасининг 
амал килиш муддати тугагани- 
га қарамай, бундай маҳсулот

савдоси билан қонунга хилоф 
тарзда шуғулланиб келган.

Шунингдек, у икки ҳафта мо- 
байнида иккиламчи ҳисобот 
юритиб, савдодан тушган 54 
миллион 264 минг сўм пул маб- 
лағини банк муассасасига ки- 
рим қилишни гўёки "унутиб” 
қўйган. Шу давр мобайнида 
Ж.Давронов соликқэ тортилади- 
ган солиқ базасини яшириб, 
ягона солиқ тўловини тўлашдан 
касддан бўйин товлаган. Даст- 
лабки твргов чоғида бундай 
хуқуқбузарликни содир этишда 
унга сотувчи Ш.Хўжаев як>1ндан 
ёрдам бергани аниқпанди. Шу 
боисдан хдм ҳар икки хуқуқбу- 
зарга нисбатан қонун доираси- 
да жазо тайинланди.

Шуни унутмаслик лозимки, 
қонунда белгиланган солиқлар 
ва бошқа мажбурий тўловлар- 
ни тўлаш ҳар бир фуқаронинг 
қонуний бурчи ҳисобланади. 
Солиқлар ва бошқа мажбурий 
тўловлар юртимизни янада обо- 
донлаштириш, аҳолини ижти- 
моий ҳимоялаш сингари эзгу 
ва хайрли ишларга йўналтири- 
лади. Демак, ҳар бир солиқ 
тўловчи солиқ ва бошкэ маж- 
бурий тўловларни ўз вақтида 
тўлаш орқали халқимизнинг 
турмуи̂  фаровонлиги ва обо- 
длигини юксалшришга муно- 
сиб улуш қў1иган бўлади.

Умиджон ДАВРОНОВ, 
жиноят иитари бўйича 

Юнусобод тумани 
судининг рвиси 

Дилфуза РАХИМБЕКОВА, 
"Куч-вдолагда" мухбири

ХисЪхаЬаг

Хасан1ой Д|сматвв 
Жацов яввворсваАаск

чомввввв
(Давоми. Бошланиши 
биринчи бетда)

Андижон давлат универси- 
тети талабаси саралаш учра- 
шувларида озарбайжонлик 
Араз Имамакиев, тожикистон- 
лик Файзмамад Малахбеков, 
мўғулистонлик Ган-Эрдене 
Ганкуягни мағлубиятга учра- 
тиб, финалга чиқди. Олтин 
медаль учун ўтган ҳал қилувчи 
беллашувда Жанубий Корея 
вакили Инкю Кимни ката 
ҳисобда енгган ҳамюртимиз 
Жаҳон универсиадаси чемпи- 
они, деган шарафли номга 
сазовор бўлди.

Ҳасанбой Дўсматов ғалаба- 
си шарафига Ватанимиз бай- 
роғи кўтарилиб, мадҳиямиз 
янгради.

Бокс мусобақасининг фина- 
лида қэтнашган спортчилари- 
миздан Фазлиддин Ғойибна- 
заров, Хуршидбек Норматов, 
Азизбек Абдуғофуров, Рустам 
Тўлаганов кумуш медаль билан 
такдирланган бўлса, Элшод 
Расулов, Жасурбек Латипов ва 
Мирзоҳиджон Абдуллаев брон- 
за медални қўлга киритди.

Бокс бўйича Ўзбекистон 
терма жамоаси бир олтин, 
тўрт кумуш ва учта бронза ме- 
даль билан қирққэ яқин мам-

лакатлар орасида умумжамоа 
ҳисобида кучли учликдан жой 
олди.

Жаҳон универсиадасида 
мамлакатимиз шарафини му- 
носиб ҳимоя қилаётган оғир 
атлетикачиларимиз ҳам даст- 
лабки бир жуфт медални 
қўлга киритди. Эркаклар ўрта- 
сида 77 килограмм вазн тои- 
фасидаги беллашувларда қат- 
нашган Улуғбек Алимов штан- 
гани даст кўтаришда 154, сил- 
таб кўтаришда 197, икки кураш 
натижасида 351 килограмм 
натижа қайд этиб, кумуш ме- 
далга сазовор бўлди.

Хотин-қизлар мусобақэсида 
69 килограмм «азн тоифасида 
қатнашган Манзурахон Мама- 
солиева штангани даст кўта- 
ришда 97̂  силтаб кўтаришда 
125, икки кураш бўйича 222 
килограмм натижа билан учин- 
чи ўринни згаллаб, терма 
жамоамиз ҳисобига бронза 
медаль қўшди.

Жаҳон универсиадасининг 
олтинчи кунида эркин кураш 
бўйича Осиё чемпионлари -т 
Умиджон Исманов ва Ихтиёр 
Наврўзов медаллар учун ку- 
рашга киришади.

Зоқир ТОШХЎЖАЕВ,
ЎзА мухбири

Мамлакатимизда барча мулк шакллари сингари 
хусусий мулк ҳам дахлсиз қисобланади, мулкдорнииг ўз 
мулкига эгалик қилиш, ундан эркин фойдалаииш, уни 
тасарруф этиш ҳамда ўзгаларнинг ноқонуний эгалигидан 
ҳимоялаш ҳуқуқи қонунда кафолатлаб қўйилган. Бироқ 
ҳаётда қонуний мулкий ёки шартнома билан белгиланган 
асослар мавжуд бўлмаса-да, ўзгаларнинг мулкини олиш 
ёки тежаш орқали бойлик орттиришдек салбий ҳолатлар, 
03 бўлса-да| учраб туради.

ҒидагоИк допипсМИ^

оқибатида келиб чиқадиган мажбуриятлар
Фуқаролик кодексининг 

1023-1030-моддаларида асос- 
сиз бойлик орттириш оқибати- 
да келиб чиқадиган мажбури- 
ятлар белгилаб қўйилган. Чу- 
нончи, ушбу кодексининг 1023- 
моддасида: "Қонун ҳужжатла- 
рида ёки битимда белгилан- 
ган асосларсиз бошқа шахс 
(жабрланувчи)нинг ҳисобидан 
мол-мулкни эгаллаб олган ёки 
тежаб қолган шахс (қўлга ки- 
ритувчи) асоссиз эгаллаб 
олинган ёки тежаб қолинган 
мол-мулкни (асоссиз эгаллаб 
олган бойликни) жабрла- 
нувчига қайтариб бериши 
шарт", дея қайд этилган.

Мазкур моддага мувофиқ 
асоссиз орттирилган бойлик- 
ни қайтариш мажбуриятининг 
вужудга келиши учун, аввало, 
бир шахс иккинчи шахс ҳисо- 
бидан асоссиз бойлик ортти- 
риши, шунингдек, бундай бой- 
лик орттиришга қонуний асос 
бўлмаслиги шарт. Қолаверса. 
мулк, асосан, янглишиш, хато- 
лик туфайли олинган ёки те- 
жалган бўлиши лозим.

Асоссиз бойлик орттириш

мулкий ҳуқуқларни қўлга кири- 
тиш кўринишида ҳам намоён 
бўлиши мумкин. Мол-мулкни 
асоссиз олган ёки тежаб қол- 
ган шахс бойликнинг асоссиз 
орттирилганлигини билган 
ёки билиши лозим бўлган 
вақтдан бошлаб ана шу мол- 
мулк орқали қўлга киритган 
ёки қўлга киритиши лозим 
бўлган барча даромадларни 
жабрланувчига қайтариши 
ёки тўлаши шарт.

Аксарият ҳолларда асоссиз 
орттирилган мулкни ишлатиш 
ёки ундан фойдаланиш жара- 
ёнида маълум бир харажат 
сарфланади. Масалан, ашё- 
ларни сақлаш ва таьмирлаш, 
ҳайвонларни сақлаб туриш ва 
асраш зарурати юзага кел- 
ганда қонунга мувофиқ сақлаб 
турувчи сарф этган харажат- 
ларни жабрланувчидан талаб 
қилиш ҳуқуқига эгадир. Қўлга 
киритувчи қайтариши лозим 
бўлган мол-мулкни била ту- 
риб, бермай турган ҳолларда 
харажатларни ундириш ҳуқу- 
қи йўқолади*

(Давоми тўртинчи бетда)

Ми1одо1

Газеши савоп беради■II

— Айтинг-чи, қвндай ҳолларда фақат бир кишинмнг 
аризасига муаофиқ никохдан ажратиш мумкин?

Ж. ПАРПИЕВ,
Зомин тумвни

-  Куйидаги қолларда эр-хотинддан бирининг ариэасига му- 
вофиқ никоҳдан ажратилиши мумкин;
агар эр-хотиндан бири:
- суд томонидан бвдарак йўқолган деб топилган бўлса;
- суд томонидан руҳияти бузилиши (руҳий касаллиги ёки 

ақли заифлиги) сабабли муомалага лаёқатсиэ двб топилган 
бўлса;

- содир килган жинояти учун уч йилдан кам бўлмаган муддат- 
га озодликдан маҳрум қилинган бўлса, ўртада воига отмаон 
болалари борлигидан қагьи назар, эр-хотиндан бирининг ари- 
засига кўра, улар фуқаролик ҳолати далолатномаларини қайд 
этиш органларида никохдан ажратилади.
А| ар болалар ҳақида. эр-хотиннинг биргаликдаги умумий мол- 

мулкини бўлиш ҳақида ёки ёрдамг а муҳтож, меҳнатга лайкэт- 
сиз эр (хотин)га таъминот бвриш учун мабла  ̂ тўлаш ҳақида 
ниао мавжуд бўлса, улар никоҳцан суд тартибида аж|:)атилади

юридик фаилар номаоди С.НИёЗОВА жтоб бврди.

Пиак 1м 1м сшцшга эга ёшмр
■ ■юртимиз довруғини дунега таратмокда

(Давоми, Бошланиши 
биринчи бетда)

Янада гурурли ва сурурли томони 
шундаки, ҳали мактаб ёшига етмаган 
фарзандларимиз юксак даражадаги 
нодир қобилиятлари билан дунё аҳли- 
ни лол қолдирмоқда. Уч карра Осиё 
чемпиони Исломбек Синдоров атиги 6 
ёшда. У Эроннинг Сари шаҳрида шоҳ- 
мот бўйича ўтказилган Осиё чемпиона- 
тида ўз ёш тоифасида рапид, анъана- 
вий ва блиц йўналишларида дона су- 
риб, дунё жамоатчилиги кўз ўнгида чем- 
пион бўлди. Унинг акаси 8 ёшли Жа- 
воҳир Синдоров эса, Осиёнинг 16 дав- 
латидан иштирок этган шоҳмотчилар 
орасида кумуш медалга сазовор бўлди. 
Ёш авлоднинг илм-фан, спорт ва бошқэ 
соҳаларда қўлга киритаётган бундай 
юксак муваффақиятлари ҳақида яна 
узоқ гапириш мумкин.

Айтиш керакки, мамлакатимизда 
мустақиллигимизнинг биринчи кунла- 
риданоқ ёш авлоднинг жисмоний ва 
маънавий камолотига алоҳида эътибор 
қаратилди. Юртбошимиз мустақилли- 
гимизнинг илк йилларида, яъни 1992 
йил 8 декабрь куни ўн иккинчи чақи- 
риқ Ўзбекистон Республикаси Олий 
Кенгаши ўн биринчи сессиясида шун- 
дай фикрларни билдирган эди: "Бозор 
муносабатига ўтиш даврида ижтимоий 
соҳа: соғлиқни сақпаш, таълим, мада- 
ният ва санъат, шунингдек, илм-фан ай- 
ниқса, мушкул аҳволда қолмокда. Биз 
учун тарихий, маданий, умуман, маъна- 
вий қадриятлар, халқимизнинг руҳини

баланд сақлаш, ёш авлодни тарбиялаш 
энг асосий вазифа бўлиб қолиши ке- 
рак ва бу соҳалар ҳисобидан маблаг- 
ларни тежай олмаймиз". Ўшандан буён 
ана шундай қатьий қарор билан иш ту- 
тилди. Бундай юксак эътибор, кенг 
кўламли саъй-ҳаракатлар натижасига 
бугун ҳар биримиз гувоҳ бўлиб туриб- 
миз.

Энди теварак-атрофимизга бир қур 
назар ташласак, бугун дунё бўйича 110 
миллион нафарга яқин бола мактабга 
жалб этилмаган, улар оддийгина савод 
чиқариш ҳуқуқидан ҳам маҳрум. Дунё- 
нинг айрим мамлакатларида ҳар йили 
қаровсизликдан юз минглаб болалар 
нобуд бўлмоқца. Бундай ҳолатлар ҳар 
биримизни ҳаётга очиқ кўз билан 
қараш, Ватанимиз мустақиллигининг 
қэдрига етиш, фарзандларимиз камо- 
лоти, бахт-саодати йўлида яратилаёт- 
ган имконият ва шарт-шароитлардан 
янада оқилона фойдаланишга ундайди.

Айтиш керакки, мамлакатимизда бе- 
восита давлатимиз раҳбари ташаббу- 
си билан қабул қилинган кадрлар тай- 
ёрлаш Миллий дастури, "Таълим тўғри- 
сида"ги қонун ёшларга билим бериш- 
ни жаҳон андазалари даражасига кўта- 
риш, реал иқтисодиётнинг барча тар- 
моқлари учун юксак салоҳиятли, мус- 
тақил фикр юритадиган, юқори мала- 
кали мутахассисларни тайёрлаш, таъ- 
лим сифати ва мазмунини янада тако- 
миллаштиришга хизмат қилмоқда. Бу- 
гунги кунда мамлакатимизда қарийб 10 
мингта умумтаълим мактаби фаолият

юритмоқца. Мактаб таълимини ривож- 
лантириш Давлат умуммиллий дасту- 
рини амалга ошириш доирасида 2004 
— 2009 йилларда Республикамиз бўйи- 
ча 8500 дан зиёд мактаб қурилди ва ка- 
питал таъмирланди. Шунингдек, 1997 
йилдан буён, 12 йиллик таълимга ўтил- 
гач, мамлакатимизда 1,6 минг коллеж- 
лицей барпо этилди, Кейинги 22 йил 
ичида дунёнинг унча-мунча давлатлари- 
да бирор мактаб ёки болалар боғчаси 
учун бир дона ғишт қўйилмаган бир 
пайтда юртимизда кўплаб лицей, кол- 
леж, мактаблар бунёд этилгани ёш ав- 
лодга нисбатан юксак эътибор ва ғам- 
хўрликнинг амалдаги ёрқин тасдиғи- 
дир. Бинобарин, 9+3 ноёб 12 йиллик 
умумий бепул таълим тизимининг жо- 
рий этилиши фарзандларимиз учун 
айни муддао бўлди. Бунда умумтаълим 
мактабидаги 9 йиллик ўқишдан сўнг 
ёшлар кейинги 3 йил давомида ихти- 
сослаштирилган касб-ҳунар коллежла- 
ри ва академик лицейларда таҳсил 
олади, улар меҳнат бозорида талаб 
юқори бўлган турли хил мутахассис- 
лик бўйича касб-ҳунарларни эгаллай- 
ди.

Энг асосийси, мамлакатимизда ҳэр 
йили давлат бюджетининг 60 фоизи 
ижтимоий соҳага ажратилмоқда. Пре- 
зидентимиз таъкидлаганидек, Ўзбеки- 
стонда ҳар йили таълим учун сафлана- 
ётган харажатлар ялпи ички маҳсулот- 
нинг 10-12 фоизини ташкил этмоқда. 
Ҳолбуки, жаҳон тажрибасида бу кўрсат- 
кич 3-5 фоиздан ошмайди.

Шунингдек, бугунги кунда жаҳон жа- 
моатчилиги Ўзбекистонда жорий этил- 
ган Кадрлар тайёрлаш миллий дасту- 
рининг афзалликларини тўлиқ эъти- 
роф этиб, бу соҳадаги тажрибалари- 
мизни ўрганмоқда. Тошкентда 2012 
йил 17 февраль куни Президентимиз 
Ислом Каримов ташаббуси билан таш- 
кил этилган "Юксак билимли ва ин- 
теллектуал ривожланган авлодни 
тарбиялаш — мамлакатни баркэрор 
таракк>|й эттириш ва модернизация 
княишнинг энг мухим шарти" мавзуи- 
даги халқаро конференцияда бу ҳа- 
қиқат яна бир карра ўз исботини топ- 
ди. Мазкур халқаро анжуманда кўплаб 
йирик халқаро ташкилотлар ва молия 
институтлари, жумладан, БМТ, Осиё та- 
раққиёт банки, Жаҳон банки, Ислом та- 
раққиёт банки вакиллари, Буюк Бри- 
таниЯ) Германия, Италия, Хитой, АҚШ,

Жанубий Корея, Япония, Россия каби 
дунёнинг 48 давлатидан таълим тизи- 
ми раҳбарлари, олимлар ҳамда мута- 
хассислар иштирок этди. Бир сўз би- 
лан айтганда, юртимизда таълим соҳа- 
сида амалга оширилаётган ислоҳотлар 
самаралари, юксак билимли ҳамда ин- 
теллектуал ривожланган авлодни тар- 
биялашда давлатнинг роли ва бу бо- 
рада тўпланган тажрибадан дунё андо- 
за олди.

Ҳозирги кунда Ўзбекистонда 59 та 
олий таълим муассасаси ва хорижий 
етакчи олий ўқув юртларининг 6 та фи- 
лиали фаолият кўрсатмоқда. Шунинг 
баробарида олий таълим муассасала- 
рининг моддий-техник базасини мо- 
дернизация қилиш ва мутахассислар 
тайёрлаш сифатини тубдан яхшилаш 
бўйича 2011 — 2016 йилларга мўлжал- 
ланган дастурни амалга ошириш учун 
277 миллиард сўмдан ортиқ маблағ 
йўналтириш кўзда тутилган.

Кези келганда яна шуни айтиш ке- 
ракки, мамлакатимизда ёш авлоднинг 
ҳуқуқ ва қонуний манфаатларини ҳимоя 
қилиш, бу борадаги ҳуқуқий асослар- 
ни изчиллик билан такомиллаштириш 
борасида ҳам кенг кўламли ислоҳотлар 
амалга оширилмоқда. Жумладан. кей- 
инги йилларда Олий Мажлис Қонунчи- 
лик палатаси томонидан қабул қилин- 
ган "Вояга етмаганлар ўртасида назо- 
ратсизлик ва ҳуқуқбузарликларнинг 
профилактикаси туғрисида^и, "Рекла- 
ма тўғрисида"ги ҳамда "Ўзбекистон 
Республикасининг Маъмурий жавоб- 
гарлик тўғрисидаги кодексининг 178̂ - 
моддасига ўзгартиш ва қўшимчалар 
киритиш ҳақида"ги, "Пиротехника бу- 
юмлари муомаласи тартибга солини- 
ши муносабати билан Узбекистон Рес- 
публикасининг айрим қонун хужжатла- 
рига қўшимчгшар киритиш тўғрисида"- 
ги, "Алкоголь ва тамаки маҳсулотлари 
тарқатилиши ва истеъмол қилиниши- 
ни чеклаш тўғрисида"ги каби қатор 
қонунлар айнан ёшларнинг маънавий ва 
жисмоний камолотига хизмат қилади.

Мамлакатимизда ёш авлод камоло- 
ти йўлида амалга оширилаётган бу ка- 
би эзгу ва хайрли ишлар, қабул қили- 
наётган қонунлар, норматив-ҳуқуқий 
ҳужжатларнинг замирида ягона улуғ 
мақсад, тоза ният ва ғоя мужассам. Бу 
ғря, Президентимиз таъбири билан 
айтганда, соғлом зурриёд, яъни жис- 
моний ва маънавий етук авлод шакл- 
ланиши ва ўз имкониятларини рўёбга 
чиқариши учун зарур тизимни яратиш, 
ёшларимизнинг ҳуқуқ ва манфаатлари- 
ни ҳимоялаш, замонавий билим ва кас- 
бга эга бўлишини, жамиятимиз ҳаёти- 
да муносиб ўрин эгаллашини таъмин- 
лашдан иборат.

Комила КАРОМОВА,
Олий Мажлис Қонунчилик 

палвтаси двпутти

ҒидагоИк допипсШИ^

АС1ССИЗ (ойлик орпирии
оқибатида келиб 

чиқадиган мажбуриятлар
(Давоми. Бошланиши 
учинчи бетда)

Асоссиз қўлга киритилган 
мулк, ўз навбатида, қўлга ки- 
ритувчига табиий ҳолда да- 
ромад келтириши мумкин. 
Олинган фойда унинг моҳия- 
ти ва аҳамиятидан келиб чи- 
қиб, жабрланувчига қайтари- 
лиши талаб этилади.

Шу ўринда фикримизни 
мисоллар ёрдамида давом 
эттирадиган бўлсак, даъво- 
гар М.Ҳусанов жавобгар Н.Са- 
идовга нисбатан судга даъво 
аризаси билан мурожаат 
қилиб, жавобгар даъвогарга 
твгишли техника воситаси- 
дан ноқонуний фойдалаииб, 
уни ишлатиб, фойда олаётга- 
нини кўрсатгаи ва уни қай- 
тариб олиш ёки унинг қийма- 
ти ҳамда ноқонуний фойда- 
ланганлиги учун муайян да- 
ромадидан фоизларни унди- 
риб беришни сўраган.

Аниқланишича, М.Ҳусанов 
ва Н.Саидов ўртасида қури- 
лиш материаллари ишлаб 
чиқариш бўйича ўзаро оғза- 
ки келишув мавжуд бўлиб, 
шартнома тузилганига 
қадар даъвогар жавобгар- 
га қурилиш материаллари 
ишлаб чиқариш учун жами 
йигирма миллион сўмлик 
техника воситасини бер> 
ган.

Н.Саидов техника восита- 
сини олгач, шартномага 
имзо қўйишдан бош тортган. 
М.Ҳусановнинг мазкур техни-

ка воситаларини қайтариб 
бериш тўғрисидаги талаби 
жавобгар томонидан рад 
этилган.

Фуқаролик ишлари бўйича 
туманлараро суди томонидан 
жавобгар техника воситала- 
ридан 26 кун мобайнида асос- 
сиз фойдаланиб, ҳар бир кун 
учун 150.000 сўмдан фойда 
олганлиги аниқланди. Суд 
ишни атрофлича кўриб чи- 
қиб, Фуқаролик кодексининг 
1026 ва 1028-моддаларига 
асосан даъвогарнинг даъво 
талабларини қаноатланти- 
риш, техника воситаларини 
асл ҳолида эгасига қайтариш 
ва даъвогар фойдасига 
3.900.000 сўм ундириш тўғри- 
сида ҳал қилув қарори қабул 
қилди.

Хулоса қилиб айтганда, 
фуқаролар ва юридик шахс- 
лар ўзларига тегишли бўлган 
фуқаролик ҳуқуқларини амал- 
га оширишда бошқа шахс- 
ларнинг ҳуқуқлари ва қонун 
билан қўриқланадиган ман- 
фаатларини бузмаслиги 
шарт. Зотан, асоссиз ортти- 
рилган бойлик ҳеч қачон ях- 
шилик ва барака келтирмай- 
ди, аксинча, қонуний жавоб- 
гарликни келтириб чиқаради. 
Буни ҳеч қачон унутмаслик 
керак.

Ҳусан МУЛЛАЖОНОВ.
фуқаролик ишлари бўйича

Сирдарё вилояти 
судининг раиси

Маълумки, мамлакатимиз 
мустақилликка эришгач, 
фуқаролариинг хорижга 
чиқишлари учуи кенг 
имкоииятлар яратилди. Айн! 
чоғда тижорат, саёҳат, ўқип 
ва иш сингари мақсадларда 
турли давлатларга бориб 
келаётган юртдошларимиз 
кўпчиликни ташкил этади. 
Ўз навбатида, 
мамлакатимизга чет эл 
товарларининг қатъий 
қонун-қоида асосида кириб 
келишинннг йўлга 
қўйилгани иқтисодий 
хавфсизликни таъминлашда 
муҳим ўрин тутади.

Афсуски, айрим кимсалар- 
нинг бу имкониятларни суи- 
истеъмол қилишга уриниши, 
аввало, уларнинг ўзига қим- 
матга тушмоқда. Масалан, Али- 
жон Ботиров (исм-шарифлар 
шартли) ҳам Наргиза Давроно- 
ванинг ёлғон ваъдаларига 
ишониб, чет элга отланмагани- 
да қонуний жавобгарликка тор- 
тилмаган бўларди.

Гап шундаки, хорижий дав- 
латларга тижорат мақсадида 
боришнинг ҳадисини олган 
Наргиза Алижонга чет элдан 
мебель ҳамда мебель ясаш ус- 
куналарини олиб келишни так- 
лиф қилади. Бу таклиф Али- 
жонга ҳэм маъқул тушади.

"Ўзаро келишув"га кўра, Анвар 
Жўраев ҳам уларга ҳэмроҳлик 
киладиган бўлди. Шу тарикэ улар 
Пекин шаҳрига йўл олишади.

Улар Чинжоу шаҳрига бо- 
ришгач, "тижоратчи шерик"- 
ларни Собир исмли таржимон 
йигит кутиб олади. Улар Собир- 
нинг кўмаги билан Чинжоу сав- 
до марказидан керакли нарса- 
ларни харид қилишади.

— Юкни жўнатишга оид ҳуж- 
жатлар билан ишинг бўлмасин, 
бу ёғини менга қўйиб беравер.

Лпоиа^ уа ^аго

— дейди Наргиза Давронова 
Алижонга. — Сен фақат бунинг 
эвазига менга 3200 АҚШ дол- 
лари берсанг бўлди.

Ҳамтовоқлар маблағ хусуси- 
да келишувга эришгач, товар- 
ларнинг қонуний расмийлаш- 
тирилишига шубҳа қилмаган 
Алижон "тижоратчи шерикла- 
ри” билан бирга Ўзбекистонга 
қэйтиб келади.

Таассуфки, "иш” , Наргиза 
ваъда қилганидек, силлиқ кеч- 
мади. Юк ортилган контейнер, 
Н.Давронова айтганидек, Китоб 
темир йўл бекатида эмас. бал- 
ки Қарши темир йўл бекати- 
да тушириб қолдирилди.

Божхона пости ходимлари 
томонидан юкнинг ҳужжатлари 
текшириб кўрилганда фақатги- 
на Н.Давроновага тегишли 
'Тош майдаловчи" ускунанинг 
қонуний ҳужжати борлиги, қол- 
ган товарларнинг ҳеч қандай 
ҳужжати йўқлиги аен бўлди.

Суд жиноий шерикларнинг
қилмйшларига ҳуқуқий баҳо 
берар экан, судланувчи А.Бо- 
тировни Жиноят кодексининг 
182-моддаси 2-қисми "а" бан- 
ди билан айбдор деб топиб, 
унга нисбатан тегишли жазо 
тайинлади.

Суд ҳукмига асосан Н.Давро- 
нова ҳам Жиноят кодексининг

айнан шу модца ва бандлари 
билан айбланган бўлса-да, 
унинг вояга етмаган фарзандла- 
ри борлиги инобатга олиниб, 
амнистия актига биноан жазо- 
дан озод этилди. Ҳэмтовоқлар 
Ўзбекистон худудига ноқонуний 
йўллар билан олиб кирган 39 
миллион 278 минг 800 сўмлик 
товар-моддий бойликлари дав- 
лат эгалигига ўтказилди.

Айтиш жоизки, хорижий дав- 
латлардан халқ эҳтиёжи учун 
ёхуд тадбиркорлик соҳасида 
фойдаланиш учун техника воси- 
талари ва бошқа ашёларни юр- 
тимизга олиб киришнинг қону- 
ний асослари мавжудки, ушбу 
тартиб-қоидага риоя этганлар 
ҳеч кэчон адашмайди. А.Ботиров 
сингари ўзгаларнинг алдовига 
учиб, ўрнатилган крнун-қоцдалар- 
ни четлаб ўтишга уринганлар 
эса, қонун олдида жавоб бериш- 
га мажбур бўлади. Шундай экан, 
ҳар бир тадбиркор ўз ишига 
масъулият билан ёцдршиб, крнун 
доирасида фаолият кўрсатган 
тақдирда >дам ўзига, хэм эл-юрт- 
га наф келтиради.

Ботирали ДИЁРОВ, 
жиноят ишлари бўйича 

Шаҳрисабз туман судининг
раиси

Абдунаби БОБОЁРОВ|
""Куч — адолатда'' мухбири

Табиатдаги жонзотларнинг инсонга ишончли қамроқ ва 
дўстлиги хусусида тарихда кўплаб мисоллар учрайди. 
Жумладан, дельфинларнинг инсонга дўстона муносабати 
азалдан маълум. Ҳатто бу ҳақдаги илк маълумотларни 
қадимги юнон тарихчиси Герадот қам айтиб ўтган.

О^агоиъЬ о1ат г

ҲДЙРАТ УЙҒОТУВЧИ
жонзот

Маълумки, табиатда май- 
мунларда кўз хотираси эши- 
тиш хотирасидан кўра. анча 
яхши ривожланган. Дельфин- 
ларда эса, бунинг акси бўлиб, 
улар турли товушларни яхши 
эслаб қолади. Бунинг натижа- 
сида дельфинлар бир-бирини 
ҳуштак орқэли танийди. Турли 
овозлар орқали дельфинлар 
бир-бири билан гаплашади. 
Айнан товушлар орқали дель- 
финлар балиқ ови пайтида 
бир-бирининг ҳаракатини тар- 
тибга солиб туради.

Табиатда бирон-бир овозни 
айнан ўзига ўхшатиб такрор- 
лаш борасида дельфинларга 
тенг келадиган жонзот топил- 
маса керак. Масалан, эшикнинг 
ғийқиллаши, қўнгироқ чалини- 
ши, қушларнинг сайраши — 
буларнинг барини дельфин- 
лар қойилмақом қилиб ўхшатиб 
бера олади. Дельфинлар ҳатто 
инсон овози ёки кулгисини 
ҳам ўхшатиб такрорлаши мум- 
кин. Шунингдек, бу денгиз жо- 
нивори кўк рангдан ташқари 
барча рангларни аниқ фарқ- 
лай олади. Геометрик шакллар- 
ни эслаб қолиш эса, дельфин- 
лар учун муаммо эмас. Айниқ- 
са, дельфинлар ўзларига хуш 
келган нарсаларни, яъни унга 
балиқ ёки коптокни кўрсатиб, 
кейин яшириб қўйилса, уни 
қаердан излашини жуда яхши 
билади. Дельфинлар жуда ҳам 
ҳиссиётга берилувчан бўлиб, 
бу уларни ўргатиш жараёнига 
ҳам таъсирини кўрсатади. Ма- 
салан, илмий экспериментлар 
жараёнида жаҳли чиққан ёки 
нимадандир безовталанган 
дельфин кўпроқ хатога йўл 
қўйиши кузатилган. Агар одам 
уни урса ёки жазоласа, дель- 
фин унинг топшириқларини 
бажаришдан бош тортади ва 
у билан жуфтликда иш- 
ламайди. Шунинг учун ҳам 
дельфинларни ўргатиш жара- 
ёнида уларга фақат самимий 
муносабатда бўлиш талаб эти- 
лади.

Шу ўринда яна бир ҳақли 
савол туғилади: хўш, дельфин- 
лар қэндай ухлайди?

Бу саволга жавобан шуни 
айтиш керакки, дельфинлар 
кўпроқ вақгини бедор ўтказа- 
ди, ҳеч қачон узоқ вақг ухламай- 
ди. Нунки улар сувда яшовчи 
жонивор бўлишига қарамай 
маълум вақг сув устига чиқиб 
нафас ҳам олади. Агар улар 
қаттиқ уйқуга берилса, ҳаво 
етишмаслигидан нобуд бўли- 
ши турган гап. Олимларнинг 
кузатишлари шуни кўрсата- 
дики, дельфинлар уйку пайти- 
да ҳеч қэчон тўлиқ ҳаракатсиз- 
лик ҳолатига тушмаган ва вақ- 
ти-вақги билан сув устига кўта- 
рилиб нафас олишади. Шу 
боис дельфинлар ухлайдими 
ва бу жараён қандай кечади, 
деган саволга жавоб олиш мақ- 
садида бир гуруҳ олимлар то- 
монидан махсус тадқиқот ўтка- 
зилди. Маълум бўлишича, дель- 
финлар уйқуга кетган пайтда ҳеч 
қачон уларнинг мияси тўлиқ 
"ўчмайди” , яъни уйқунинг бир 
қисмида жониворнинг чап мия- 
си, бошқэ бир қисмида эса, ўнг 
мияси бедор бўлади. Қизиғи 
шундаки, дельфин ҳатто уйқу 
пайтида ҳам нафас олиб туриш 
учун сув юзига чиқишни канда 
қилмайди.

Дельфинлар нафақат овоз, 
балки ўз қавмдошларининг
хатти-ҳаракатларига ҳам тақ- 
лид қилиш қобилиятига эга. 
Масалан, 2008 йил Австралия 
соҳилида дельфинлар тўдаси 
пайдо бўлади. Унинг етакчиси 
думида тик туриш қобилияти- 
га эга эди, Орадан кўп ўтмай

эса, тўданинг барча вакиллари 
ҳам етакчисинининг бу ҳаракат- 
ларини тўлиқ ўзлаштириб ола- 
ди.

Яна бир қизиқ воқеа АҚШ 
дельфинарияларининг бирида 
юз берган. Унда бир неча ой 
давомида сақланган дельфин, 
гарчи ҳеч қэндай махсус тай- 
ёргарликдан ўтмаган бўлса-да, 
бу ерда сақланаётган бошқа 
дельфинларнинг хатти-ҳара- 
катларини ўзлаштириб олади. 
Озодликка қўйиб юборишгач 
эса, у ўз тўдасининг бошқэ ва- 
килларини ҳам дельфинария- 
да кўрганларига ўргатади.

Дельфинларнинг сувда чўка- 
ётган одамни қутқаргани 
ҳақида кўп марта эшитганмиз. 
Ҳақиқатан ҳам, бу денгиз жо- 
нивори мушкул аҳволда қолган 
одамга зудлик билан ёрдамга 
шошилади. Баъзи дельфин- 
лар эса, чўкаётган одамни 
қирғоққэ олиб чиққэни ҳам бор 
гап.

Яқинда ана шундай воқеа- 
лардан бири Австралия соҳил- 
ларида юз берди. Денгизда 
сёрфинг билан шуғулланаётган 
Тодд Эндирсга кутилмаганда 
акула ҳужум қилади. Аввалига 
акула спортчининг белидан 
тишлаб олади. Шундан сўнг 
Тодд жон-жаҳди билан унга 
қэршилик кўрсатгач, акула уни 
бир зумга қўйиб юборади. Сёр- 
финг тахтасига маҳкам ёпишиб 
олган спортчи белидаги жаро- 
ҳати боис тезда ҳолдан тойиб 
қолади. Ана шундай оғир ва 
ҳалокатли вазиятдэ кутилм^- 
ганда мўьжиза юз беради: ден- 
гиз қаъридан бир гала дель- 
финлар пайдо бўлиб, ўлим чан- 
галида қолган спортчининг 
ҳаётини сақлаб қолишади. Бу 
халоскор жонзотлар Тодд со- 
ҳилга етиб олишига кўмакла- 
шади.

Қора денгизда эса, бундан 
ҳам ғалати воқеа рўй беради. 
Маълум бўлишича. маҳаллий 
балиқчилар соҳил яқинига таш- 
лаган тўрга балиқлар билан 
бирга икки нафар дельфин ҳэм 
илиниб қолади. Балиқчилар ал- 
лақэчон нобуд бўлган жонивор- 
ларни сувга ташлаб юбориша- 
ди. Шундан сўнг орадан кўп 
ўтмай бир гала дельфинлар 
дам олиш маскани яқинида 
пайдо бўлади. Уларнинг беш 
нафари дам олувчиларга. қол- 
ганлари эса, яқин атрофда су- 
зиб юрган одамларга ҳужум 
қилади. Лекин бахтли тасодиф 
туфайли ҳеч кимга зарар ет- 
майди. Одамларнинг айтиши- 
ча, дельфинлар бу хатти-ҳара- 
кати орқали нобуд бўлган 
қавмдошлари учун ўч олишга 
уринишган.

Шундай воқеалардан яна 
бири АҚШдаги денгиз соҳил- 
ларида юз беради. Дэвит Рас- 
тович исмли сёрфинг ишқибо- 
зи денгизда тўлқинлар узра 
сузиб бораётган пайтда ёнида 
тўсатдан дельфин пайдо бўла- 
ди-да, унинг атрофида доира 
солиб суза бошлайди. Дэвид 
нима бўлаётганини англаб ул- 
гурмай, унинг ёнида катта аку- 
ла ҳам пайдо бўлади. Шу пайт 
довюрак дельфин инсонга 
ҳамла қилишга чоғланаётган 
акулага ташланади: узун тум- 
шуғи билан йиртқичнинг биқи- 
нига зарба беради. Кутилмаган 
зарбдан эсанкираб қолган аку- 
ла денгиз қаърига шўнғиб ке- 
тади. Ҳалоскор дельфин эса, 
Дэвидни қирғоққа омон-эсон
етказиб қўяди.

Интернет материаллари

